
Sarajevo, 05.09.2025. godine

SAVEZ OPĆINA I GRADOVA FEDERACIJE BIH
KANTONALNA UPRAVA CIVILNE ZAŠTITE - SVIMA
OPĆINSKA/GRADSKA SLUŽBA CIVILNE ZAŠTITE putem SOG-a - SVIMA 

PREDMET:  Komentare na Nacrt odluke o postupku i kriterijima za dodjelu
                     jednokratne novčane pomoći općinama i kantonima za otklanjanje 
                     šteta nastalih od prirodnih i drugih nesreća, traži,-

U skladu sa odredbama člana 32a. stav (2) tačka 3) Uredbe o jedinstvenoj metodologiji za procjenu šteta od prirodnih i drugih nesreća ("Službene novine Federacije BiH", br. 75/04, 38/06, 52/09, 56/09 i 36/14), Federalna uprava civilne zaštite je, u saradnji sa Federalnom komisijom za procjenu šteta, izradila novi Nacrt odluke o postupku i kriterijima za dodjelu jednokratne novčane pomoći općinama i kantonima za otklanjanje šteta nastalih od prirodnih i drugih nesreća (u daljem tekstu: Nacrt Odluke).
U vezi sa navedenim, a u skladu sa odredbom člana 9. Uredbe o pravilima za učešće zainteresirane javnosti u postupku pripreme federalnih pravnih propisa i drugih akata („Službene novine Federacije BiH“, broj 51/12), ova Uprava je objavila Nacrt odluke, kao i obrazac sa uputstvom za dostavljanje komentara i prijedloga izmjena na tekst navedenog propisa na svojoj web stranici (www.fucz.gov.ba). U periodu od dana objavljivanja na web stranici, a najkasnije do 30.09.2025. godine zainteresirana javnost može dostavljati komentare i prijedloge izmjena na Nacrt odluke.

S tim u vezi, molimo vas da navedeni Nacrt odluke, kao i obrazac sa uputstvom za dostavljanje komentara i prijedloga izmjena, preuzmete sa web stranice ove Uprave, te najkasnije do 30.09.2025. godine, putem navedenog obrasca, dostavite svoje komentare i prijedloge izmjena putem e-mail ove uprave fucz@fucz.gov.ba ili putem pošte, kako bi mogli nastaviti proceduru donošenja Odluke. 
 	Ukoliko obrasci sa vašim komentarima ne budu dostavljeni u traženom roku, smatra se da nemate primjedbe i sugestije.

Uputstvo za popunjavanje obrasca

U koloni Opća zapažanja vezano za nacrt propisa, molimo upišite vaša zapažanja vezana za radni materijal propisa koji se nalazi u procesu konsultacija i na koji vi dajete komentare. Ova zapažanja se mogu odnositi na potrebu donošenja propisa na koji dajete komentare, njegov odnos sa drugim propisima koji direktno ili indirektno uređuju istu ili sličnu oblast, zatim redoslijed članova u samom tekstu propisa i njihov eventualni drugačiji raspored, izostanak nekih važnih odredbi i slično.

U koloni Pojedinačni komentari na članove nacrta propisa molimo upišite na koji konkretno član i stav se vaši komentari odnose. U okviru toga molimo da za svaki taj član ili stav date komentar, obrazloženje, odnosno razlog zbog čega smatrate da ponuđeno rješenje nije odgovarajuće, te eventualno koje su posljedice uslijed usvajanja ponuđenog teksta propisa. Također, molimo da u okviru prijedloga izmjene navedenog člana ili stava ponudite tekst toga člana ili stava, onako kako smatrate da isti treba glasiti.


adresa: Vitomira Lukića 10, 71000 Sarajevo
tel: +387 33 779 450,  fax: +387 33 779 499
 web: www.fucz.gov.ba
 e-mail: info@fucz.gov.ba

